
SIRIRI KAARETA ITAKON ITE'KA
PE PAULO NIMENUKA'PI

TIMOTEO PIA

Tiwin kano'pi pe Pauloya imenuka Timoteo pia.
Tami'nawiron kaaretakon menukaiya tipo, Siriri
imenuka'pliya.

Pauloya Timoteo panama eesenyaka'mato' pi'.
I' kai'ma eesenyaka'ma e'pai awani Paapa ton
pe ekaremekiiya. Imenuka'piiya atarakkannito' ta
tiwani tanne. Sa'ite'ka yapisi'pl to'ya, miari Roma
cidaderi po. Atarakkannito' yewl' ta tiwani tanne,
kaareta menuka'piiya Timoteo pia, moripe innape
Jesus ku'nenan ko'manni'to'peiya.

Ini'ri Paulo Nimenuka'pi Timoteo Pia

1 Uuri Paulo, Jesus Cristo naiponti'pi itu'se
Paapa wani ye'nen. Maasa pra Paapaya ta'pi:
—Innape Jesus ku'nenan pia ipatikari enen
ko'mannito' tiriuya —ta'pliya. Jesus Cristo nikupi'pi
wenai, mirirl itekare ekareme'se uyarima'piiya.

2 Timoteo, siriri kaareta menukauya aapia,
maasa pra unmu pe amiri waniuwakiri pe, innape
Jesus Cristo ku'sa'ya ye'nen.

Paapa pi' esatiuya, moropai Jesus Cristo Uyepo-
torikon pi': —Tami'nawiri mori pe awe'to’kon tiiti.
Moropai a'noko'pikon pe era'mati, tiwanmin tiiti —
tauya, apona itiito'pe to'ya.

Pauloya Timoteo Panama Yairi Aako'manto’pe.

3 Api' enpenata ya, taapitiuya Paapa pi', manni'
unapurl utamokonya yapuri'pi warantl. Yairi
yapuriuya imakui'pi tiku'se pra. Paapa pi' tauya:
—Uwakiri pe man, Paapa, Timdteoya innape
akupl'pl.

4 Wei ewaron kaisari epirema apona ya, an-
era'mapai wani. Maasa pra akaruwa'pi pi' enpe-
natapi'ni pi' wai. Miriri ye'nen amiri anera'mapai
wani, Timoteo, atausinpato'pe.

> Maasa pra innape Jesus ku'nen pe awani pf'
enpenata'’pl. E'mai’' pe ano' Loide itese'ya ikupi'pl
innape. Miriri tipo asan Eunice itese'ya ikupi'pi
innape. Taripai amiriya nirl innape ikupi'pi, epu'ti
pi' wai.

6 Mirirl ye'nen miriri Paapa nitiri'pi pi' awen-
penata yu’se wai. Ikonekaki amiri nikupi ton pe
enyaka'mato’ kuplpa apu'pai pona uyenya tiriuya
ne'tikini yai.

7 Mirirl ku'ki, maasa pra Mori Yekaton Wanni,
Paapa nitiri'pi uupia'nikonya ukupikon pepin
eranne' pe. Tiise meruntl ke e'nl emapu'tiiya,
moropai tiaronkon sa'nama emapu'tiiya, moropai
uuwariri'nikon tiwe'panamai e'nl emapu'tliya,
imakui'pl kupi namai.

8 Miriri ye nen teweppe'se pra e'ki Uyepotorikon
yekare pi'. Moropai uuri p1 niri teweppe'se
pra e'ki uuri atarakkansa' ye'nen, Uyepotorikon
yekare ekaremekiuya wenai. Tiise merunti ke
yapitani'ki, awe'taruma'ti ya itekare ekaremekiya
wenai. Awe'taruma'tito' pi' eranne' pe pra e'ki.
Tiise uuri e'taruma'ti waranti awe'taruma'ti, Paa-
paya ameruntiri ton tiisa' ye'nen.

9 Paapaya uuri'nikon piika'tisa', moropai uyan-
nosai'ya'nikon mori pe ko'mannito'pe.  Miriri
ikupi'piiya mori unkupi'pikon wenai pra, tiise
tliwarirl mori antiipai tiwani ye'nen. Pena pata
ekonekasa' pra tilse, miriri mori tiri tiuya pfi'
eesenumenka'pi Jesus Cristo yai.

10 Moropai siriri tirl'pliya Uyepotorikon Cristo
Jesus iipl wenai. Miikiri Uyepotorikon ena'pi
sa'mantanto’ yentai. Mirirl wenai iipia enen
ko'manni ipatikarl. Innape itekare kupl wenai
samantan pepin. Miriri ye'nen upi'pikon kata
pepin ipatikari.

11 Miriri yekare ekareme'se umenkasa' Paa-
paya. Uurl Paapa narima'pi, pemonkonyami'
yenupato'peuya itekare pi'.

12 Miriri ye'nen teweppe'se pra wai, e'taruma'ti
ye'ka pe. E'taruma'tito' pi' eppepi pepin, maasa
pra Cristo Jesus unapurikon ku'nen uuri innape.
Miikiri epu'nen uuri. Merunti miikiri. Miriri
yenen manni' untiri'pi iipia ko'mannipiiya tuipi
pikirl. Miriri epu'ti pi' wai.

13 Yairi itekare ekareme'ki manni' aneta'pl
uwinipai. Ekareme'ki innape Cristo tiku'se,
tiaronkon sa'namaki Cristo Jesus nitiri'pi ke.

14 Manni' itekare Paapa nitirl'pl ko'manni'ki
tiaronya inyakanma namai tiaron pe.
Iko'manni'ki Morl Yekaton Wanni meruntiri ke.
Maasa pra aako'mami uupia'nikon.

15 Tami'nawironkon innape Jesus Cristo ku'nenan
Asiaponkonya unimi'pl epu'ti pi' nai. Figelo mo-
ropai Hermogenesya niri unimi'pi.

16 Tiise Onesiforo kaane, ti'noko'pl pe era'ma Paa-

paya yu'se wai Onesiforo, moropai itonpayami'
nirl. Maasa pra tu'ke ite'ka uyausinpapiti'pliya
yairi ma're ena namai. Miikirl eppe'sa’ pra man
uuri atarakkansa' pi'.

17 Miikiriya teerepansa’ yai tarl Roma pona, uuri
yuwa'pl marari pra uyepori tiuya pikiri.

18 Miriri ye'nen Uyepotorikonya miikiri sa'nama
yu se wai, tami'nawiron areti'ka tluya WElyu
yai. Miikiri yeseru epu'ti pi' nai mori pe, uuri

plika'ti'pliya Efeso po tiwanti yai.

2

Jesus Cristo Surarari Pe E'ni

1 Moropai amirl unmu, merunti ke e'kl
umeruntirikon Jesus Cristo nitiri'pi ke.

2 Siriri itekare ayenupa'piuya tu'kankon
pemonkonyami'ya era'ma tanne, miriri aneta'pi
uwinipainon miriri ke tiaronkon yenupaki.
Manni'’kan warayo'’kon innape ikupitonkon
tirumakai pra yenupaki, tiaronkon yenupato'pe
to'ya miriri ke niri.

3 Awe'taruma'tito' yapitani'ki uuri yarakkirl
si'ma, Jesus Cristo poitiri pe awani wenai.
Suraraya tiwe'taruma'tito' yapitanipl manni'
waranti yapitani'ki.

4 Manni' suraraya, taipontinen maimu yawiri
ikupi, tiiwariron tinkoneka pi' teesenumenkai pra.
Taipontinen wakiri pe tiwanipa ikupiiya.

5 Manni' pemonkon teeka'tunsen eka'tumi
e'painon teeka'tunto'pe ta'pi yawiri 1' ri yapisipa
kai'ma. Tiise yawirl pra eeka'tunsa' ya, miikirlya
tinapisi yapisi pepin e'painon. Mirirl waranti niri

amiriya iku'ki ta'pi yawiri ikupi e'pai awani, Jesus
Cristo winipainon yapisipa.

6 Moropai warayo' umi ya' teesenyaka'masen
esenyaka'ma marari pra timoron tepu'se. Moropai
milkiriya teesenyaka'ma'pi epetasa’ mo'ka tekkari
ton e'mai' pe, miriri ton pe teesenyaka'masa'
yenen.  Miriri waranti amiri esenyaka'masa'
ya, amoron tepu'se, Jesus Cristo winipainon niri
yapislya,.

7 Miriri api' tauya manni' pi' esenumenkaki.
Maasa pra miriri pi' eesenumenka ya, Uyepo-
torikonya tami'nawiron epu'tiya emapu'ti.

8 Enpenataki Jesus Cristo pi, manni'
awe'mi'sa'ka'pl p1', manni' Davi paari'pi pi'. Mirirl
ekareme'nen itekare ekaremekiuya siriri.

9 Siriri ekaremekiuya wenai e'taruma'ti siriri.
Tari wani siriri ewa'tisa' pe saman ferro ke,
manni' pemonkon wiitipon yewa'tl to'ya waranti.
Tilse Paapa maimu man yewa'tisa' pe pra
ekareme'to'pe ekareme'nenanya.

100 Miriri ye'nen tami'nawiri yapitanipiuya
tipemonkono pe Paapa nimenka'san ton pe. Miriri
yapitanipiuya maasa pra Jesus Cristoya to'
piika'tito'pe moropai to' ko'manto'pe ipatikari
tilpia mori pe.

11 Sirirl esenupanto’ wani yairon pe pu'kuru:
Jesus Cristo sa'mantasa’ wenai,
uuri'nikon sa'mantasa’ yarakkiri.

Miriri ye'nen ko'manni pe man yarakKiri.

12 Moropai miriri wenai e'taruma'tinto' yapitanipi
ya,

tami'nawironkon esa' pe enan pe man

Cristo yarakKiri nirl.

Tiise “Unepu'tl pepin miikiri”, ta'nikon ya,
mifkirlya taa nirl: “Unepu'tikon pepin miikiri”,
taiya kupi siriri upi'nikon.

13 Moropai yairi e'ni'nikon pra awani ya,
milwini tilse Cristo ko'mami yairi.

Maasa pra seru'ye' pe tiwe'sen pepin miikiri.
I' taasa’ tiuya ya, ikupiiya.

Teesenyaka'masen Wani Paapa Wakiri Pe

14 Tiaronkon yenupanenan pe ankupi'san pf'
ka'kl sirirl unekaremeki'pl. Moropai to' pana-
maki Paapa rawirl si'ma, teesiyu'pi'se to' wani
namai timaimukon ke. Maasa pra miriri waranti to'
wani ya, mori pe awani pepin tiaronkon esenu-
menkato' taruma'ti to'ya.

15 Miriri  kupiya yuwaki, tami'nawiri
Paapa wakiri pe awanipa. @ Manni' warayo'
teesenyaka'mato' pi' miikiri eppepi pepin
maasa pra teesenyaka'ma epu'ti tiuya ye'nen.
Miriri waranti epu 'kl mori pe, tami'nawironkon
panamato’pe yairon Paapa maimu ke, teweppe'se
Paapa winikii awani namai.

16 Tiise 1' pe pra ri itu'se Paapa e'to’ pepin pf'
teeseurimasanon maimu Kisetai. Maasa pra miriri
ye'ka wani pemonkonoyami' taruma'tinen pe. To'
ataka'ma emapu'tliya.

17 Maasa pra inkamoro ye'kakonya yenupanto'
wani ereki' pe tiwe'sen waranti, ne'ne' pe awani.
Mirirl ere'ya itesa' yani waranti awani. Asaki'ne
to' man, warayo'kon miriri ye'ka pi' yenupa-
tonkon, Himeneu moropai Fileto to' ese'.

18 Inkamoroya yairi tiwe'to'kon rumakasa’ man.
Yairon pepin pi' tiaronkon yenupasa' man. Aasiri

Paapaya isamanta'san pimi'sa'ka'pl kai'ma to'
yenupasa' to'ya. Mirirl ye'nen to' yaka'masa'
to'ya man, innape yairon kupi to'ya pra awani
temapu'tii.

19 Tiise Paapa maimu wani yairon pe pu'kuru
tilko'mansen pe. Wittl yanraki' nirl yu'na'tisa' itu'na
merunti ke aako'manto'pe. Miriri waranti Paapa
maimu wani merunti ke aako'mami. See waranti
awe'menukasa’ miriri:

—Uyepotorikonya timirl ton pe tiwe'sanon epu'ti.
Nm16.5

Moropai awe'menukasa' nirl: —Manni'kan Jesus

pi' Uyepotorikon taawonanya yairi pra tiwe'to'kon

rumaka e'pai awani, ini'rl ikupi tiuya'nikon namai.

Miriri waranti ko'manni yairi, mo'tan pepin.

20 Ipikku pe tiwe'sen yewl' kure'nan ta awani
pisakon Teken pra ouro pe moropai prata pe
awani pepin, tiise awani yei konekasa' moropai
non ka'sa' nirl. Tiise mirirl kore'ta wani tiaron
pensa tinapuri pe imenka'pi. Ipikku pe tiwe'sen
erepansa’ yai miriri ourokon, pratokon yapuriiya.
Tiise yei konekasa' moropai non ka'sa’ yapuriiya
wei kaisarl.

21 Miriri ye'nen Paapa ton pe ani'
esenyaka'mato'pe, nura pe tiwe'to' rumaka e'pai
awani, mori kupi pi' aako'mamipa. Miriri pisakon,
ouro ka'sa' yapuri to'ya waranti, Paapaya miikirl
yapuri ipikku pe.

22 Miriri ye'nen itu'se maasaronkon e'to'
imakui'pi tiplinamai pra ako'manki. Tiise yairon
kupi pi' ako'manki, innape ikupi p1' ako'manki.
Tiaronkon sanmama pi' ako'manki, moropai
Paapa yapuri pi' ako'manki. Moropai tliiwanmira

ako'manki mori pe titko'mansenon pokonpe.
Uyepotorikon winipai tiwe'plika'tito'kon ton
esa'nenan pokonpe ako'manki.

23 Pakkokon se' tapairi teeseurimasanon
yarakKkiri Kiseurimai. Eseurima ya, esiyu'pi'nito'
esepori. Maasa pra 1' taa tluya'nikon epu'tl to'ya
pepin. Miriri ye'nen Kkiseurimai to' yarakKkiri.

24 Maasa pra Uyepotorikon poitirl pe tiwe'sen
esiyu'piti e'pai pra man. Tiise miikiri e'pai
awani mori pe teekore'masen pe pra. Morl
pe pemonkonyami' yenupanen pe e'pai awani.
Taatasi'sirunpasen pe pra e'pai awani 1' etasa’
tluya pi'".

25 Tiise miikirlya itekare anetapainikon pepin
yeurima e'pai awani tinin pi'. Maasa pra miriri
wenai Paapaya to' enpenatato' ton tiri yai pra.
Miriri tipo innape ikupi to'ya.

26 Moropai esenku'ti'san pe pra to' ena. Maasa
pra Makuiya to' yenku'ti'pi. Uuri'nikonya kamo
ye'mari ta iwito' ton tirl yai, aronne itiri pepin
tlise tenonse titisen, kamoya era'ma namai. Miriri
waranti Makuiya teseru ku'to'pe uyenku'tikon.
Miriri ye'nen inkamoro mo'kato'pe itenya yapai
itekare ekaremeki e'pai awani to' pi'.

3

Jesus Ii'to’ Weiyu Winikii Sa'me Ena

1 Timoteo, siriri tauya pi' epu'ki. Maasa panpf'
Jesus ii'to’ winikii sa'me pu'kuru awani pe man
miriri yai.

2 Sa'me awani maasa pra teeti'ninmakon pi'
pemonkonyami' wani kupi sirirl tliwariri'nikon.

Same awani maasa pra pemonkonyami'
esekanunka kupi siriri kure'ne tiniru yu'se
tiwanikon pi'. Miriri yu'se to' eseka'nunka marari
pra, maasa pra mii pe tiwanikonpa kai'ma to'
esekanunka. Mii pe tiwanikon ye'nen, to' eseurima
marari pra tipi'nikon epu'nen pe tiwanikon pi'.
Sa'me awani maasa pra to' eseurima imakui'pl
pe tiaronkon pemonkonyami' winikii. Sa'me
awani maasa pra —Mori pe man —taa to'ya pepin
tonpakon pi', moropai Paapa pi' niri taa to'ya
pepin. Tiise tiiwariri'nikon tiiko'mamikon pi' to'
ko'mami. Sa'me awani maasa pra to' munkiyami'
wani pepin tiyunkon maimu yawiri. Sa'me awani
maasa pra Paapa nama to'ya pepin kupi siriri.

3 Sa'me awani maasa pra tonpakon sa'namato’
ton pra to' wani. I' ta'pl tiuya'nikon tonpakon
pl' mana'poka to'ya pepin sa'me to' wani.
Imakui'pi pe tiaronkon esenumenka emapu'ti
to'ya tonpakon winikii. Inkamoro eti'ninma pra
awani teserukon pi'. Inkamoro wani sokoro’
pe tiwe'sanon pe.  Mirirl ye'nen inkamoroya
mori yewanmiri, itu'se pra to' wani. Tonpakon
yenku'tinenan pe to' wani.

4Sa'me awani maasa pra 1' kupi to'ya teesenu-
menkai pra, yairon to' esenumenkato’' ton pra
awani. Tiaronkon yentai epu'nen pe tiwanikon pi'
to' esenumenka. Kure'ne tari taatausinpato'’kon
pi' to' atausinpa Paapa pi' taatausinpakon yentai.

5 Tiise taa to'ya: “Paapa yapurinenan anna” taa
to'ya tintakon ke neken, tewankon ya' yapuri ye'ka
pe pra.

Mirirl ye'nen inkamoro ye'ka kore'ta kasi.

6 Inkamoro ewomi pe man tiaronkon kore'ta.
Miriri yali wiri'sanyami', a'tu'mira to' yewan
tiwe'sanon yenku'ti to'ya kupi siriri. Maasa pra
to' esewankono'ma'pi imakui'pi kupi tiuya'nikon
pi'. Miriri ye'nen, to' yenku'ti to'ya teserukon ke.
To' panama to'ya moropai innape to' maimu kupi
to'ya teesenku'tii.

7 Inkamoro wiri'sanyami' ko'mami yairon
itekare eta pi', ipl' to' esenupa teuren tiise innape
ikupi to'ya eserike pra awani imakui'pl anku'pai
tiwanikon ye'nen.

8 Inkamoro warayo'konya yairon pi' yenupanto'
yewanmlrl manni'kan Janes moropai ]ambres
nuri'ti Moisésya tenupato'’kon yewanmiri'pi
warantl. Maasa pra to' esenumenkato’ ton pra
awani. Moropai innape yairon maimu kupi to'ya
pepin. Miriri ye'nen tiwe'piika'tito'kon epori to'ya
pepin.

9 Tiise inkamoro ko'mami kupi pepin siriri
miriri kupi pi'. Maasa pra tami'nawironkonya to'
nikupl'pi epu'ti kupi sirirl yairon pe pra awani.
Miriri warantl Moisés nuri'tiya tipanamato'kon
yewanmiritiponkon esepu'ti'pl.

Tiwin Kono'pi Pe Pauloya Timoteo Panama.

10 Tiise amiri, pemonkonyami' panamatou'ya
epunen, uyeseru epunen amiri. Uuko'mami'pl
yeseru, 1' yu'se wani, moropai 1I' kai'ma innape
ikupi'piuya moropai teekore'masen pe pra wani
epunen amirl. Pemonkonyami' sanamanen pe
wani epu'nen amiri. Moropai upona teerepansen
yapitanipi'pluya epu'nen amiri.

11 Tiaronkonya utaruma'ti'pi epunen amiri.
Moropai e'taruma'ti'pi epu'nen amiri. Tami'nawiri
i' e'’kupi'pi Antioquia cidaderi po wani yai,
Iconio po wani yai, Listra po wani yai, kure'ne
utaruma'tito’ yapitanipi'pluya epunen amiri.
Tilse tami'nawiron winipai Uyepotoriya umo'ka'pi
epu'nen amiri.

12 Tami'nawironkon Jesus Cristo maimu
yawirl iko'manpainikon ko'mami kupl siriri
tiwe'taruma'tii, Jesus pemonkono pe tiwanikon
ye'nen.

13 Tiise manni'kan imakui'san warayo'konya,
moropai yairon pepin pi' yenupanenanya
pemonkonyami' yenku'ti ko'mannipi ini' panpi'
teesenku'tii.

14 Tilse amiri, Timoteo, yairon kupi pf'
ako'manki, manni' eesenupa’pi pi'. Innape
ikupl'piya maasa pra miriri pi' ayenupatiponkon
epu'ti pi' nai innape to' wani yairi.

15 Moropai more pe awani'pi pata pai sirirl
Paapa maimu e'menukasa’ pi' eesenupa'pi. Miriri
epu'tiya wenai epu'nen pe akupliya. Miriri we-
nai innape Cristo Jesus kupi'piya. Miriri ye'nen
awe'piika'tisa’ epu'tiya.

16 Maasa pra timaimu menuka warayo'konya
emapu'tl'pl Paapaya tami'nawirli. Mirirl ye'nen
moripe awaniuuri'nikon yenupanen pe yairon pi'.
Mori pe awani uyako'menkanen pe niri. Mori pe
awani yairon kupi pi' ko'manni emapu'tinen pe.

17 Mirirl waranti siriri Paapa maimu man
tipemonkono yenupanen pe. Mirirl wenai
tami'nawirl mori kupi pi' aako'mami, tiaronkon
piika'ti pi', maasa pra ipi' teesenupasa’ ye'nen.

4

1 Paapaya era'ma tanne, moropai Jesus
Cristoya era'ma tanne, ankupi ton ekaremekiuya
sirir]. = Maasa pra Cristo enna'po kupi sirirl
tami'nawironkon esa' pe tiwanipa. Miriri yai taiya
kupi sirirl ani' wani mori pe, ani' wani imakui'pi
pe taiya kupl siriri to' pi, pemonkonyami'
enenankon pi' moropai isa'manta'san pi'.

2 Miriri ye'nen yairon esenupanto' ekaremeki
pi' ako'manki tiiti'napanse pra, pemonkonyami'
anetapainokon pi' moropai anetapainokon pepin
pil' nirl. Eseurimaki inkamoro imakui'pi kupi
pi' tiwe'sanon pi' to' ti'napanto'pe. Tiise to' yaus-
inpaki moropai inkamoro yenupaki mori pe to'
ko'manto'pe, teeseta'kai pra.

3 Siriri kupi pi' ako'manki, maasa pra
maasa panpl' yairon esenupanto' anetapai pra
pemonkonyami' ena kupi sirirl. Inkamoroya tu'ke
tenupanenkon ton yuwa kupi sirirl 1' anetapai to'
wani etakonpa, moropai itu'se tiwe'to'kon yawiri
ikupikonpa.

4 Miriri ye'nen inkamoroya yairon esenupanto'
rumaka kupi siriri inkamoroya tenupato'’kon
etakonpa kai'ma. Tiise miriri to' yenupato' to'ya
wanii' pe pra ri, panton pe neken awani.

5 Tiise amiri, tiwarl e'ki tami'nawiri tui'sen pf'
teesenumenkai. Sa'man yapitani'ki. Tiaronkon p1'
itekare ekareme'ki. Tami'nawiron ankupi ton ku'ki
tiwl tiku'se pra.

6 Taripai tari uuko'manto’ atareti'ka siriri. Umini
ikamouya pe wai. Mirirl ke Paapa repauya
manni'kanya tiwukukon ke Paapa repa'pi waranti.

7 Tami'nawironkon pokonpe unkupl ton pe
ta'pi Paapaya ku'sau'ya wai.  Mirirl ye'nen
yareti'kasau'ya siriri, manni' teeka'tunsenya
teeka'tunto' yareti'ka waranti. Moropai innape
pu'kuru Paapa kupi pi' uuko'mansa wai siriri
tipose.

8 Taripai uuri ton pe ikonekasa' yapisiuya kupi
sirirl. Manni' warayo' teeka'tumi yareti'katiponya
tilpia to' nitiri yapisi waranti uupia Uyepotorikon
nitiri yapisiuya maasa pra yairi imaimu yawiri
uuko'mansa' yenen. Miikiri pemonkonyami'
yenunnen, yaironya itirl tui'sa’ weiyu yai.
Moropai wuupia neken itirliya pepin, tiise
tami'nawironkon tinimiki p1' tiwe'sanon tiwakirikon
pe, taatausinpai, inkamoro pia niri itirliya.

Ttipia Timoteo Ii'to'pe Pauloya Esati

9 Ka'ne' panpi' aaipi yuwaki, Timoteo, tariwaya
uupia.

10 Maasa pra Demasya unimi'pi. Miikiri ataus-
inpa'pi kure'ne sirirl pata yeseru pi'. Mirirl ye'nen
atti'pl man Tessalbnica cidaderi pona. Moropai
Crescente niri witi'pi man Galacia pata pona. Mo-
ropai Tito witi'pl man niri Dalmacia pata pona.

11 Tiise Lucas neken man uyarakkiri. Mirirl
yenen tauya api'. Aaipi yai, Marcos yuwaki
ayarakkiri enepipa. Maasa pra miikiriya upiika'tl
tari esenyaka'mato’ pi'.

12 Tise Tiquico yarima'piuya wai miari ya', Efeso
cidaderi pona.

13 Aaipi yai Trdade cidaderi po, Carpo yewl' ta
unimi'pi uya'san menepii. Moropai ukaaretarikon

menepii. Ipikku pe manni' paaka pi'pi ikonekasa'
yu'se wai.

14-15 Timoteo, tiwari misi' Alexandre pi', manni'
ferro pi' teesenyaka'masen. Miikirl man kure'ne
iri pe itekare unekaremekikon winikii. Uwinikii
imakui'pl kupi'pliya marari pra. Tiise milkiri
taruma'ti Uyepotorikonya pe man imakui'pi
inkupi'pl wenai.

16 E'mai' pe pemonkonyami' esanon rawirl
wani yai uyeseru pi' eseurima'pl. Mirirl yai ti-
winsari wani'pi, ani' tiaron upiika'tinen ton pra.
Tami'nawironkonya uplika'ti pin, tiwl ukupi'pi to'ya.
Tiise miriri wenai Paapaya to' taruma'ti yu'se pra
wali tiise tilwanmira to' nikupi'pi kupliya yu'se wai.

17 T1iise tiwinsari wani pin. Maasa pra Uyepotori
wani'pi uyarakkirl. Miikiriya umeruntiri ton tiri'pi.
Merunti ke itekare pi' eseurimato'pe ini' panpi'
tami'nawironkon Judeuyami' pepin neta ton pe.
Moropai miikirlya umo'ka'pl nari' yapai kaikusi
mata pia tiwe'sen mo'ka waranti umo'ka'piiya.

18 Miikiri ri Uyepotoriya uplika'tl ko'mannipi
tami'nawiron imakui'pl winipai. Moropai miikirlya
uyarl tipata ya', ka' pona. Miikirl yapuri pi1'
ko'mannipai'nikon man ipatikari. Sirirl waranti
yapuri e'pai man.

Paulo Esekaremeki

19 Timdteo, umaimu man Aquila pia moropai
ino'pl Priscila pia niri. Moropai umaimu man
nirl uyonpakon Onesiforo pia moropai tami'nawiri
ipemonkonoyami' pia.

20 Uyonpakon Erasto nimi'piuya Corintio
cidaderi po. Moropai Trofimo nimi'piuya Mileto
PO, maasa pra pri'ya pra eenasa wani'pl.

21 Timéteo, aaipi yuwaki uupia ka'ne' pe panpi’,
kono'piti e'sara'ti rawirl. Uyonpakon man tari
uupia. Eubulo, moropai Prudente moropai Lino
moropai Claudia, inkamoroya timaimukon yarima
aapia moropai tami'nawironkon tiaronkonya nirl
timaimukon yarima aapia.

22 TimOteo, tauya Paapa pi: —Iipia ako'manki,
Paapa, tauya. —Moropai tami'nawiri mori pe
awe'to' tiiki to' pia, tauya ip1'. Miriri neken.

